
Prjónuð peysa – Lokaverkefni á Stúdensbraut. 

Hvers vegna – Fysta hugmyndin mín var að skrifa bók um loftlagsbreytingar og áhrif þess á 

náttúru, en mig langaði ekki að gera skriflegt verkefni. Ég lærði að smá prjóna þegar ég var 

yngri og fannst það gaman þannig ég ákvað bara að prjóna peysu, Einnig var ekki amalegt að 

hafa ömmu sína sem leiðbeinenda.  

Innblástur – Ég byrjaði á því að fara inná pinterest og einhverjar prjóna síður en fann ekkert 

sem kallaði til mín. Síðan fór ég að hugsa um íslenska náttúru, loftlagsbreytingar og hvernig 

ég myndi vilja hafa peysuna á litinn. Þá fór ég að finna myndir af íslenskri náttúru og fann 

mynd af Eyjafjallajökli og ákvað “hey! Ég ætla að gera peysu sem er eins og það sé búið 

skera hann í tvennt”. Jöklapeysa endurspeglar mjög vel áhrif loftslagsbreytinga á Íslandi. Frá 

því þegar amma mín sem er leiðbeinandinn og þangað til ég fæddist hefur Vatnajökull 

minnkað eins mikið og um helmingurinn af allir stærð Fjarðabyggðar.  

 Peysan er í fjórum litum. Hvíti liturinn táknar ferskasta hluta jökulsins, ferskan snjó og ís 

með miklu af loftbólum. Ljósblái liturinn táknar gamlan ís sem hefur þjappast saman í langan 

tíma og er með minni loftbólum.  Dökkblái liturinn táknar þykkasta ísinn sem finnst oft í 

spurngum í jöklum og svarti liturinn táknar ösku og grjót sem molnar og festist í jöklinum.  

Skrefin  

Ég byrjaði á því að prjóna snúning í dökkbláu með því að prjóna fyrstu umferð slétta og svo 

prjónaði ég til skiptis slétta og brugðna lykkju svona prjónaði ég í átta umferðir til þess að 

mynda snúninginn.  

 

 Svo byrjaði ég á bolinum, Ég prjónaði hann ljósbláann með svörtum og hvítum röndum til 

þess að líkjast jökli. Bolurinn var allur brjónaður með sléttum lykkjum. Fyrst prjónaði ég 10 

umferðir af ljósbláu síðan komu þrjár hvítar rendur, ein svört rönd og tvær hvítar rendur.  Þar 

á eftir prjónaði ég 11 umferðir af ljósbláu og svo prjónaði ég aftur rendur en í þetta skipti 

gerði ég tvær hvítar rendur, eina svarta rönd og aftur tvær hvítar rendur. Síðan ákvað ég í 

sameiningu við leiðbeinenda minn að það yrði best að gera ekki fleiri rendur. Þá prjónaði ég 

22 umferðir af ljósbláu upp í hönd. 

Næsta skref var að prjóna ermarnar.  

Ég byrjaði á því að nota dökkbláa litinn til þess að gera snúninginn, ein umferð slétt og svo 

18 umferðir slétt og brugðin til skiptis. Restinn af ermini bara sléttar umferðir. Ég prjónaði 10 

ljósbláum umferðum svo komu þrjár hvítar rendur, ein svört rönd og að lokum tvær hvítar 

rendur. Svo komu 11 ljósblárumferðir, þar á eftir prjónaði ég tvær hvítar rendur, eina svarta 

rönd og aftur tvær hvítar. Til að klára ermina prjónaði ég 36 umferðir af ljósbláu upp í 

hönd. svo var það bara að gera allveg eins við hina Ermina. 

 

Þegar ermarnar og bolurinn voru tilbúinn setti ég allt á einn prjón og byrjaði á berustykkinu. 

Ég gerði berustykkið með svokallaðir laska úrtöku. Til þess að pjóna lösku úrtökuna þá tók 

ég tvær óprjónaðar lykkjur prjónaði svo þriðju og steipti svo óprjónuðu lykkjunum yfir þessa 

prjónuðu. Þetta gerði ég í 36 umferðir þar til það var kominn tími á það að prjóna kragann.  

Kraginn er bara snúningur eins og botninn á ermunum og bolnum. Fyrst ein slétt umferð og 

svo 6 umferðir slétt og brugðið til skiptis. Til að ljúka við kragann var bara eftir að fella 

lykkjurnar af. Til að fella lykkjurnar af tekur maður eina óprjónaða, prjónar síðan eina lykkju 

og steypir óprjónuðu yfir prjónuðu. 

 

Seinustu skrefið voru að ganga frá endum og þrífa peysuna. Með því að þrífa peysuna gat ég 

teygt og mótað peysuna eins og ég vildi hafa hana. 

 

Þetta er stærsta prjónaverkefnið mitt hingað til. Verkefnið var bæði mjög skemmtilegt og 

krefjandi á sama tíma. Það reyndi á þolinmæðina og ég þurfti oftar en einu sinni að rekja upp 

og byrja aftur, en þannig lærði ég líka helling á leiðinni. Það er svo sérstök tilfinning að sjá 

verkið smám saman taka form eftir allar stundirnar sem fóru í það. Ég er ótrúlega stolt af 

útkomunni og ánægð með að hafa ekki gefist upp þegar hlutirnir gengu ekki alveg upp í 

fyrstu. 

Peysan tilbúin. 

 


